
چەند ڕۆژێكی تر ئاهەنگی قوتابخانە دەست پێ دەكات، 
بۆیە لە پۆلەكەماندا نمایشەكە دووبارە دەكەینەوە.

مەسەلەكە زۆر سەرنجڕاكێش و دڵخۆشكەرە و پێویستە سەما بكەین و گۆرانی بڵێین. 
كامیلیاش جلوبەرگی شێوەگۆڕینی خۆی لەبەردایە، كە پێكهاتووە لە تەنوورەیەكی 

لە كاغەزی ڕەنگاوڕەنگ دروستكراو.

كامیلیا لە كاتی گەڕانەوەدا بۆ ماڵەوە بە لەخۆباییبوونەوە بە دایكی وت: 
»چەندین جار سەماكەمان دووبارە كردەوە و هەرگیز هەڵەم نەكرد!!«
دایكی وتی: »بە ڕاستی مایەی سەرسامییە. بە شەوقەوە چاوەڕوانی 

ڕۆژی شەممەم، تا بێم بۆ ئاهەنگەكە و بتبینم چی دەكەیت.«

كامیلیا وتی: »خەمت نەبێت، هەموو شتێك باش دەبێت.«

دایكی وتی: »بێگومان، من دڵنیام گشت دایك و باوكەكان بەپەرۆشن بۆ ئەم ئاهەنگە.«
كامیلیا بە سەرسوڕماوییەوە وتی: »هەموو دایك و باوكەكان ئامادە دەبن؟!«
دایكی وتی: »بەڵی ئەوان و كەسوكاری گشت قوتابییەكان ئامادە دەبن.«

كامیلیا وتی: »تەنانەت كەسوكاری منداڵە گەورەكانیش؟«
دایكی وتی: »بەڵێ، چونكە ئاهەنگی گشت قوتابییەكانە.«

كامیلیا لەگەڵ ورچە لە ژوورەكەی خۆی دانیشتبوون. ئەو بە ورچەی وت: 
»دەزانی من پێم وابوو تەنیا دایك و باوكی من و سۆزان و سارا و سروە ئامادە دەبن...«

ورچە وەڵامی نەدایەوە، بەڵام تێڕوانینی خۆی هەبوو.

ڕۆژی ئاهەنگەكە هات و گشت قوتابییەكانی قوتابخانە، لە بچووكترینەوە بۆ گەورەترین، 
بە جلوبەرگی شێوەگۆڕینەوە ئامادەب وون. هەندێكیان بە جلوبەرگی بووكەوە و 
هەندێكی تر بە جلوبەرگی چەتەی دەریاوە و ئەوانیتریش بە جلوبەرگی ئاژەڵانەوە.

سەرەتا پێویست بوو كۆمەڵەی شین دەست پێ بكات و 
دواتر نۆبەی كۆمەڵەی زەرد دێت. دواتریش كۆمەڵەكەی 

كامیلیا )كۆمەڵەی سەوز( دەست پێ دەكات. 
هەمووان دڵخۆشن، كچان بە تەنورەكانیانەوە دەخولێنەوە و 

كوڕانیش یاریی بە كڵاوە كارتۆنییەكانیان دەكەن.



11 11

كامیلیا لە سوچێكی پشت پەردەكەوە گۆشەگیر ڕاوەستا بوو، 
دڵی بەپەلە لێی دەدا و قوڕگی گرژ بووبوو. پاش ماوەیەك 

بینیی هەموو كورسییەكانی هۆڵەكە پڕبوونەتەوە و كەسوكاری 
قوتابیان دانیشتوون، هەروەها دایك و باوكی خۆی بینی.

مامۆستاكە لە كامیلیای پرسی:
 - كامیلیا ئێستا دێیت؟

كامیلیا وتی: »نا، ناتوانم.«
مامۆستاكە: »چی ڕووی داوە؟«

كامیلیا: »زۆر دەترسم، 
خەڵكێكی زۆر لەوێن.«
مامۆستاكە: »من لە 

ترسەكەت تێ دەگەم، نیگەران 
مەبە، ئەوانە هاتوون بۆ 

ئەوەی چەپڵەتان بۆ لێدەن.«
كامیلیا: »دڵنیام كە هەڵە 
دەكەم و پێم پێ دەكەنن.«

مامۆستاكە: »هەموو نمایشەكانمان دووبارەكردەوە و هیچ هەڵەیەكت نەكرد. بۆیە دڵنیام 
كە سەركەوتوو دەبێت. خۆ ئەگەر شتێكیشت 

لەبیرچوو كێشە نییە، چونكە هەموومان 
مافی ئەوەمان هەیە هەڵە بكەین«

كامیلیا ئاهێكی پیادا هاتەوە و كاتێك لە پۆلەكەدا و پێش چوونە سەر شانۆ 
دەستی سارا و سەركەوتی گرتبوو، هەستی بەوە كرد دڵۆپێك فرمێسك 
بە چاوەكانیدا دێتە خوارەوە و بە دوایدا فرمێسك جۆگەلەی بەست.

مامۆستاكەی ورچەی بۆ هێنا و وتی: »بزانە كێ هاتووە بۆ یارمەتیدانت؟ 
ئەو لەناو جانتاكەتدا بوو و دڵنیام بۆیە لەوێ خۆی شاردۆتەوە، 
تا دڵنیاییت پێ ببەخشێت و یارمەتیت بدات. چی دەڵێی؟«
كامیلیا بە بینینی ورچە دڵخۆش بوو و لە باوەشی گرت، 
ئینجا دەستی هاوڕێكانی گرت و بەرەو سەر شانۆكە ڕۆیشتن.

مۆسیقا دەستی پێ كرد و هەمووان كەوتنە سەماكردن و دەستیان كرد بە گۆڕانی وتن. 
لە كۆتاییدا هەموو كەسوكاری قوتابیان چەپڵەی توندیان بۆ لێدان و 

قیژە و هەراوهوریا هۆڵەكەی داپۆشی!

كامیلیا شانازیی بەخۆیەوە كرد، چونكە كارەكەی خۆی بە باشی 
ئەنجام داو جگە لە یەك دوو هەڵەی بچووك هیچ هەڵەیەكی تری نەكرد، 

ئەوەش وەك مامۆستاكەی پێی وت شتێكی ئاساییە.

مامۆستاكە بە كامیلیای وت: »بینیت چەند جوان نمایشەكەت پێشكەش كرد!«
كامیلیا وتی: »بەڵێ ورچەش باش سەمای كرد، 
ئەگەرچی لە كاتی مەشقكردندا ئامادە نەبوو«.

